
				এই পাতাটির মুদ্রণ সংশোধন করা প্রয়োজন। 
পয়ল নম্বর ।
আমি তামাকটা পৰ্য্যন্ত খাইনে। আমার এক অভ্ৰভেদী নেশা আছে তারই আওতায় অন্য সকল নেশা একেবারে শিকড় পৰ্য্যন্ত শুকিয়ে মরে গেচে । সে আমার বই পড়ার নেশা । আমার জীবনের মন্ত্রটা ছিল এই :-
যাবজজীবেৎ নাই বা জীবেৎ ঋণং কৃত্বা বহিং পঠেৎ ।
যাদের বেড়াবার সখ বেশী অথচ পথেয়ের অভাব, তারা যেমন * করে টাইম-টেবল পড়ে, অল্প বয়সে আর্থিক অসদ্ভাবের দিনে আমি তেমনি করে বইয়ের ক্যাটালগ পড়তুম। আমার দাদার এক খুড়শ্বশুর বাংলা বই বেরুবামাত্র নির্বিচারে কিনতেন এবং তঁর প্রধান অহঙ্কার এই যে সে বইয়ের একখানা ও তঁর আজ পৰ্যন্ত খোওয়া যায় নি। বোধ হয়। বাংলাদেশে এমন সৌভাগ্য। আর কারো ঘটে না। কারণ ধন বল, আয়ু বল, অন্যমনস্ক ব্যক্তির ছাতা বল, সংসারে যত কিছু সারণশীল পদার্থ আছে বাংলা বই হচ্চে সকলের চেয়ে সেরা। এর থেকে বোঝা যাবে দাদার খুড়শ্বশুরের বইয়ের আলমারির চাবি দাদার খুড়শাশুড়ির পক্ষে ও দুর্লভ ছিল। “দীন যথা রাজেন্দ্ৰ সঙ্গমে” আমি যখন ছেলেবেলায় দাদার সঙ্গে তাঁর শ্বশুরবাড়ি যৌতুম ঐ রুদ্ধদ্বার আলমারিগুলোর দিকে তাকিয়ে সময় কাটিয়েচি। তখন

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১০:০৭টার সময়, ৯ জানুয়ারি ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

